
KATIMADJUTIT TITIQQAIT 
 
Katimajut  #14, 17 Qiqailruq 2019 
Iqaluktuuttiaq, NU 
Saxifrage Resto-Café (21 Mitik Apqutaa) 
 
UBLUA ATAUHIQ: Unaguiqhirniq, 17 Qiqailruq 
Katimaqataujut:   
 

 Ahiak ACMC Katimajiit: 
o Kitty Taipagak, ikhivautalik 
o Jennie Rausch, ikhivautalip-tuglia  
o Ben Putuguq 
o Simona Akkikungnaq 
o Joseph Tikhak, Sr. 
o David Evalik 

 

 Nunalingni Tuhaqtittijit:  
o Junna Ehaloak, Iqaluktuuttiaq CLO 

 

 Qitirmiut Inuit Katudjiqatigiit: piittuq 
 

 Numiktittiji: 
o Emily Angulalik 

 

 Ilauhimanngittuq: 
o Susie Ikkutisluk, Uqhuqtuuq CLO 

 

 Pulaaqtut: piittuq 
 

Katimapkaijut uvani unnuktumi 7:25 PM.  
 
1. Tunngahuktittiniq unalu angmaqtittiniq  
Kitty tunngahuktittijuq tamainnut katimajunut, qujagivlugit  Ben, Simona unalu  Jennie aquihimagamik 
katimajunut.  
 
2. Qimilruqhugu katimadjutik  

- Uvani nakataa  #4, 11 nit ukiunnguraangat piinnarialiutait atuqtakhanut qimilruriangani (atauhiq 
titiraqhimaittuq katimadjutimi-Pulaaqtaqtunut Umiaq : Le Soleal). 

 
3. Naunaijainiq Upautivikhangit aippaanganit katimavlutik 

Tuniqhaijuq katimadjutit naunaijainiit hamanngat aippaanganit katimajut (Qiqailruq 2018 mi).  
Takulugit  ilulingniittut titiraqhimajumi upautingit ilitquhingillu uvani 11 Qiqailruq 2019 mi.  
 
4. Qimilruqtangit Ukiunganit Unipkaangit hamanngat Piinnarialiutait Tukhiutijangit Tigumiaqtut (11 nit 
tamatkiumajut):  

- Qaujiharniq (tingmianut): Kirsty Gurney 
- Qaujiharniq (tingmianut): Ray Alisauskas 
- Qaujiharniq (tingmianut): Jim Leafloor 
- Qaujiharniq (tingmianut): Jennie Rausch 
- Qaujiharniq (imaq): ArcticNet 
- Qaujiharniq (iqaluk): Jane Eert 
- Qaujiharniq (tuktu): Mitch Campbell 
- Pulaaqtaqtut Umiaq: Complete Expeditions 
- Pulaaqtaqtut Umiaq: LeBoreal 
- Pulaaqtaqtut Umiaq: LeSoleal 
- Tahiuqtaukut Anguniaqtut: Kyler Knelsen 

Tallimat ukiungagut unipkaat hamanngat inuit piinnarialiutait tukhirautilgit uvani 2018 mi qimilruqtauhimajut 
(Gurney, Alisauskas, Leafloor, ArticNet unalu Knelsen).  
 
Tallimat piinnarialiutait tukhiutit tigumiaqtut (Complete Expeditions, LeBoreal, LeSoleal, Rausch unalu  Eert) 
iluanunngaunngittut Ahiak uvani 2018 mi naunaiqhiijangit CWS piinnarialiutinut piliriji haffumani, 
taimaattauq titiqqaitigut tunihimaittut ukiunganit unipkaarunmi. Kihiani, Rausch unalu Eert tunihimajut 
unipkaakhamut.  
 
Atauhiq tukhiutijuq malikhimanngittangit ukiungani unipkaarunmi (Mitch Campbell, Nunavut Kavamangit) 
qaffiiqhuni uqaudjauhimagaluaqtuq. Taimaa ihuiluutaulaaqtuq humiliqaak hamna Ahiak ACMC 
angiqhimalaaqtangit hivunikhamut piinnarialiutait tukhirautit hamanngat GN hamna tuktu qaujihaijinut.  
 
Tukihinnaqtumik kiuviniit haffumani aallat ukiunganit unipkaarijangit:  

 
UPAUTIKHAQ 2019-1-01: Jennie turaarvigijakhaat quanaqutit titiqqanmik uvunga piinnarialiutait 
tukhiutihimajut tigumiaqtut uvanngat ACMC. 
 

5. Qimilruqtakhaat Nutaangujut Piinnarialiutait Tukhiutit Atuqtakhainit (7 tamatkiumajait): 
Arvinilik aippaa nutaangujut atuqtakhainit qimilruqtauhimajut hamanngat  ACMC. 
 

UPAUTIKHAQ 2019-1-02: Jennie turaarvigijakhaat uvunga Kanatamiunut Uumajuliqijit hamna 
piinnarialiutait tukhiutiji. Tamait titiqqat ilaliutiqarniaqtuq ajurnaittumik Ahiak ACMC kiuvikhait, 
uuminngalu tukiqaqtumik kiuviniit hamna atuqtakhanut (piqarniqqat).  

 
- Qaujiharniq (tingmiat): Ray Alisauskas (Avatiliqijit Hilaup Aallannguqtirninganut Kanata)  



 
 

3 ᐅᑯᓇᖓᑦ 8 
3 hamanngt 8 

 

Piinnalialiutait tukhiutingit kiuvikhait angiqtauhimajut inmi atuqtakhainik.  
Tukiqaqtumik kiuviniit: piqanngittuq.  
 

- Nunat Ihivriuqtakhaat:  Justin Hack (Kuin-Nunaqaqaaqhimajunut Ilagijangit unalu Ukiuqtaqtumi 
Kanatami)  

Piinnarialiutait tukhiutingit kiujakhaat angiqtaugiaqaqtut atuqtakhaanit tukhiutiniq.  
 
Tukiqaqtumik kiuviniit: piqanngittuq.  
 

- Nunanut Naunaijaijut: Jacob Barkley (Kanatamiunit Nahittaqtit)  
Piinnarialiutait tukhiutingit kiujakhaat angiqtaugiaqaqtut atuqtakhaanit tukhiutiniq  
Tukiqaqtumik kiuviniit: piqanngittuq.  
 
 

- Pulaaqtaqtuq Umiaq: L’Austral 
Piinnarialiutait tukhiutingit kiujakhaat angiqtaugiaqaqtut atuqtakhaanit tukhiutiniq  
Tukiqaqtumik kiuviniit: Ilagilugu atuinnaqtavut pulaaqtaqtut umiaq kiuvikhait (ilaliutihimajangillu 
qajagijaujukhaq imarmi ikkalruutigut), tukhiutijangit unipkaaqhimajakhaat nalunaqhiilugit piqulajait  
imarmiittut iluani Ahiak MBS nalunailirami piqalujait takukhauvalirmat kinguani aujami.  

- Pulaaqtaqtuq Umiaq: Le Boreal 
Piinnarialiutait tukhiutingit kiujakhaat angiqtaugiaqaqtut atuqtakhaanit tukhiutiniq.  
 
Tukiqaqtumik kiuviniit: Ilagilugu atuinnaqtavut pulaaqtaqtut umiaq kiuvikhait (ilaliutihimajangillu 
qajagijaujukhaq imarmi ikkalruutigut), tukhiutijangit unipkaaqhimajakhaat nalunaqhiilugit piqulajait  
imarmiittut iluani Ahiak MBS nalunailirami piqalujait takukhauvalirmat kinguani aujami. 
 

- Qunnialiuqtut Havaqatigiit: Perfect Planet 
Piinnarialiutait tukhiutingit kiujakhaat angiqtaugiaqaqtut atuqtakhaanit tukhiutiniq. 
 
Tukiqaqtumik kiuviniit: Tukhiutilugu pidjarikhilugu qulaani tingmilaaqtuq qunnialiurut nakuujumik 
atiliurvikhaujuq laisiqarlunilu aturnaqtuq Kanatami. Tukhiutilugu ilagijakhaat inmi Agjaqtuiniq Kanatami 
Qulaani Tingmilaaqtuq Qunnialiurut atiliurvikhaq naahautaa unalu Agjaqtuiniq Kanata Tukiqarnaqtumik 
Tingmilaaqtuq Ilitaridjutilik (SFOC) uuminngaluuniit SFOC ajurnaittuq uvunga CWS Piinnaliurutikhaitigut Piliriji 
atuqtinnagu iluani  Ahiak MBS.  
 

- Tahiuqtut Anguniaqtut:  Ekaluktutiak Anguniaqtiit Timingat  
Piinnarialiutait tukhiutiyangit kiugialik angiqtaugialik atauhiinnaq ukiunganit tukhiutigijangit 
atulihaaqhimajumi (amihuunngittuni ukiutigut tukhiutihimajangit).  
 
Tukiqaqtumik kiuviniit: Una atuqtakhat tukhiutigijangit angiqtauhimajuq ukiuq atauhiinnaq atuqtakhaat, 
kinguani nalunaiqhimajakhaat hivuani ukiungani, tukhiutigilaaqtangit ukiukhamut malruk 

atuffaarumagumiuk/nutaannguqtirluguluuniit. Tukhiutigijangit upinngiivit halummaqhimajakhaat, 
tunihilugillu aadjiliuqhimajangit aturniahaaqtillugu atuqtaaqhimajangillu ukiungani unipkaangit titiqqainut. 
Tukhiqhimajangillu kiugialik hamna Uukturautigut 2 ilitaridjutiqarialik munaqhiijuni anguniarumik iluani  Ahiak 
MBS. 
 
6. Nutaannguqhimajuq hulidjutikhat uvunga  ACMC 
Ben, David unalu Jennie tikkuaqtauhimajut uvunga  ACMC kavamaqutainnut Minista Avatiliqijit uvani 18 
Imaruqtirvia 2015 mi. Pingahuat ukiunganit tikkuaqtauhimajut nungua 18 Imaruqtirvia 2018 mi.  Lisa Pirie-
Dominix uvanngat Kantami Uumajuliqijit Iqaluinmi havakhimajaa hapkuat ilagijangit tikkuaqhimajait 
nutaannguqhiijangit.  Hamna havaangit titiqqaitigut Ottawamiittuni ukiuq avatquttumi. 
Nutaannguqhimakpat, katimajiit tunijauhunngujut titiqqanmik. Naaguhijaujuq Upinngaaq 2019 mi. Hamna 
titiqqait pingahut 3 ukiunganit atuqtakhait ublunganit titiraqhimajuq.  
 
 

UPAUTIKHAQ 2019-1-03 (UPAUTIKHAQ 2018-1-1; UPAUTIKHAQ 2017-1-4): Jennie havaqatigijakhaa  
Lisa Pirie-Dominix uvani Avatiliqinirnut unalu Hilaup Aallannguqtirninganut Kanata 
tikkuaffaarmijangit Ben, David unalu Jennie. 

 
Kitty, Simona unalu Joseph tilijauhimajut uvunga  ACMC ukunanngat Qitimriut Inuit Katudjiqatigiit. Una 
qaangiqtauhimajuq tilijauffaarmilutik iniqhimajaujuq ukunanngat Qitirmiut Inuit Katudjiqatigiit Tukimuaqtittiji 
uvani Tattiarnaqtuq 2017 mi. Tilijauhiniit  3 nit ukiukhamut tilijauningit nutqaqhimajukhaq Tattiarnaqtuq 2020 
mi.  
 
Kitty, Simona unalu  Joseph titirarvigijaunngittut KIA nit  naunairutikhainnit haffumani tilijauffaarnianit 
(Tattiarnaqtuq  2017-2020). 
 

UPAUTIKHAQ 2019-1-04 (UPAUTIKHAQ 2018-1-2): Jennie turaarviginiaqtaa Junna titirainnaqhimajuq 
tiliujaunirnut titiraakhaq. 

 
UPAUTIKHAQ 2019-1-05 (UPAUTIKHAQ 2018-1-3): Junna havaqatiginiaqtaa Fred titirarlugit 
tiliujauhimajut haffumani  2017-2020 hulidjutikhait.  

 
Uvani Qiqailruq 2018 katimavluta niruaqhimajaqqut Kitty ikhivautalik inikhaat 3 nit ukiukhanut atuqtakhaat. 
Una ilitarjauhimajuq hulivikhaq titiraakhaq haffumani ACMC ikhivautalik hamanngat Aviktuqhimajumi Inuit 
Katudjiqatigiit (Qitirmiut Inuit Katudjiqatigiik). Aippaangani Jennie titiraqhimajukhaugaluaqtuq Junna unalu 
Fred qaangiqhimajingit katimadjutigut, kihimi pihimanngittuq.  
 

UPAUTIKHAQ 2019-1-06 (UPAUTIKHAQ 2018-1-16): Jennie turaarvigijakhaa Junna unalu Fred 
qaangiqhimajaujuq katimadjutigut ukunanngat ACMC (iniqhimajaujuq Qiqailruq 2018 mi) 
tiliuffaarmijangit Kitty ikhivautalik inikhaanut titirainnaqhimajumi tiliuningit titiraakhaq 
ikajuutaujaangani uvunga Qitirmiut Inuit Katudjiqatigiik.  

7. Titiqqat Uvunga Hamanngallu  ACMC 
Nunalingni katimadjutigitaaqhugit uvani Qitiqqautijuq 2018 mi, Jennie unalu Kitty katimaqatauvlutik Nunavut 
Uumajuliqijit Katimajiita’p Imaruqtirvia 2018 mi katimajut takugakhaqaqhutik Iniqpiaqhimajuq 
Munaqtiunikhainnut Upalungaijautikhaq Katimaiujunut. Una Nunavut Uumajuliqijit Katimajit angiqhugit 
qaangiqhugulu Ahiak Munaqtiunikhainut Upalungaijaut takugakahautigivluniuk turaaqhimajangillu 
titiraaqkhamik uvunga Kavamarjuangit Minista Avatiliqijitnit, Catherine McKenna.  
 
Una ACMC qimilruqhimajangit titiraakhaq hamanngat NWMB uvunga ECCC Minista. 
 
Minista McKenna turaaffaarmijangit titiraakhanmi uvunga Nunavut Uumajuliqijit Katimajiita nipliruqhu 
angiqhimajaat NWMB’p ihumaliuqtangit unalu angiqhimavluniuk hamna Ahiak Munaqtiunikhainnut 
Upalungaijaut.  
 
Una ACMC qimilruqtangit titiraakhaq hamaangt ECCC Minista uvunga NWMB nut.  
 
8. Nutaannguqhimajuq Munaqtiunikhainnut Upalungaijaut  
Una Ahiak Munaqtiunikhainnut Upalungaijaut ilitarijauvluni angiqhimajaujuq ukunanngat Nunavut 
Uumajuliqijit Katimajit unalu Kavamarjuangit Minista Avatiliqijit.  
 
Jennie havaqatigijangit iniqpiaqhimajumik munaqtiunikhainut upalungaijaut makpiraaliuqtakhaat 
Qablunaatitut, Uiviititut,, Inuktitut unalu Inuinnaqtun. Angmaumaniaqtuq kitunuliqaak pijumajangit 
qaritaujakkut  (PDF mi iliurainnginnarialik).  
 
Katimajiit (Ikajuqhimajullu: Emily, Junna unalu Susie) turaarviginiaqtangit aadjiliugainnit tamainnut hitamat 
ilitarijauhimajunit uqauhirnut titiraqhimajaujut pivigiinnarialik.  

UPAUTIKHAQ 2019-1-07: Hamna Ahiak Munaqtiunikhainnut Upalungaijaut 
makpiraaliuqtaaqhimakpat, Jennie turaarviginiaqtangit aadjiliugainnit munaqtiunikhainnut 
upalungaijaut (tamainnut uqauhirnikkut) tamaita katimajiujunut ikajuqhimajunullu.  
 
UPAUTIKHAQ 2019-1-08: Hamna Ahiak Munaqtiunikhainnut Upalungaijaut 
makpiraaliuqtaaqhimakpat, Jennie turaarviginiaqtangit aadjiliugainnit munaqtiunikhainnut 
upalungaijaut (tamainnut uqauhirnikkut) uvunga Nunavut Tunngavik Timigutaat, pingahut 
aviktuqhimaningit Inuit timiujunut, una aahiit arvinilik malruk ACMC ngujut, Qitirmiut HTOètkut 
unalu Nunavut Uumajuliqijit Katimajit.  

 
9. Maniliqinirnut unalu Ukiunganit Unipkaarut:  

- Maniliqinirnut 2019 -2020 Turaarvikhaq  
Una katimajiit qimilruqhimajangit nutaannguqtiqhimajait uvunga 3 ukiunganut havaarijaujukhat unalu 
maniliqinikhanut. Una titirainnaqhimajuq 2019-2022 maniliqinirnut unalu havaarijaujukhaq angiqtauhimajuq 
atauhiq ihuinnaaqhimajaujuq ihuaqhijauvlunilu.  

UPAUTIKHAQ 2019-1-09: Jennie turaaqhimajakhaa angiqtauhimajuq Ahiak ACMC maniliqinianut 
Ilauhimajunut uvunga Inuit Aktuumajunit Ikajuutinillu Angirutit ukunani Kanatami Uumajuliqijit 
atanngujangit Iqaluinmi (Lisa Pirie-Dominix). 

 
- Ukiungani Unipkaangit  2018-2019 Titiqqat 

Jennie tunihimajuq aadjiliugainnit haffumani  2017-2018 ukiunganit unipkaarunmi katimajiujunut pivikhangit. 
Katimajiujut qimilruqhimajangit titirainnaqhimajuq titiqqat haffumani 2018-2019 unipkaangit unalu 
angiqtauhimavluni.  
 

UPAUTIKHAQ 2019-1-10: Jennie turaaqhimajakhaa angiqtauhimajuq Ahiak ACMC maniliqinianut 
Ilauhimajunut uvunga Inuit Aktuumajunit Ikajuutinillu Angirutit ukunani Kanatami Uumajuliqijit 
atanngujangit Iqaluinmi (Lisa Pirie-Dominix). 
 

 
- Ilauhimajut Piksaliuqhimajut  

Tamaat katimahimajut ilagijaujut piksanmi.  
 
10. Ukiungani qimilruqtakhaat aulattittinirnut titiqqaitigut:  

- Maligait Pitquhirnut  
- Ihuikkut Inminut Atuaganut Maligait  
- Auladjutit Pitquhit  

Una aulattittinirnut titiqqat atiliuqhimajaujut 2017 mi. Qimilruqhimajavut aippaangani (2018 mi) 
atiliuqhimaittut atiliurnanngittut ukiuq nutaannguraangat. Uvani 2017 mi, ACMC pijumaffaaraluaqtut 
Inuinnaqtun Inuktitut numiffaarialik aturlugit numiktittijit iniqhimajaujut. (Takulugu: UPAUTIKHAQ 2018-1-4 
(UPAUTIKHAQ 2017-1-7): Jennie titiqqat numiffaariaqaqtangit ukuninngat Maligait Pitquhirnut, Ihuikkut 
Inminut Atuaganut Maligait unalu Auladjutit Pitquhit numiffaariaqaqtut Inuktitut Inuinnaqtunullu.).  
 
Katimajit atiliuffaarmijangit hamna Maligait Pitquhirnut, Ihuikkut Inminut Atuaganut Maligait titiqqangit. Una 
Auladjutit Pitquhit titiqqangit atiliuqhimannaittuq.   
 
Katimajiit qimilruqhimajangit turaarvikhanut titiraq; tamaita hivajautikkut turaarvikhangillu 
ihuaqhaqtauhimajut nutaannguqtiqtauvluniluuniit.  
 

UPAUTIKHAQ 2019-1-11: Jennie aadjiliuqhimaniaqtangit titiraqarvikkuurlutik aadjiliuqhimajangit 
haffumani 2019 sainiqtaaqhimajaat Maligait Pitquhirnut, Ihuikkut Inminut Atuaganut Maligait 
unalu Auladjutit Pitquhit titiqqangit tamainnut katimajiit. Ilaginiaqtangit aadjiliugainnit haffumani 
ACMC katimaji turaarvikhaanit.  

 
11. Aahiit nanminiqutigut  
Tuhagakhat unalu takugakhangillu  – 
Katimadjutiginngittavut tuhagakhanut takugakhangillu inmi hivunikhaatigut, qilamik nalunaiqhimajakhaat 

una Chris unalu  Jennie huli havakhimmaaqtangit iniqtakhaat Ahiak DVD nit qunniarvikhangit 
upalungaijaqhugillu tunijakhaat Nunavunmi.   

UPAUTIKHAQ 2019-1-12 (UPAUTIKHAQ 2018-1-5): Jennie tunijakhaat DVD nit upalungaiqhimagumi.  
 
Chris havalihaaqhimajangit qaritaujakkut qunniaqtakhainit tamainnut arvinilik hitamat ACMCt avvautikhaanut 
taimaa piksa nivinngaqhimagiangani, katimajunit titiqqangit, qunniarutit, munaqtiunikhainut upalungaijautit 
hunaniklikiaq ACMC avvatugijumajangit. Katimajiit ihumagivluniuk naammagivluniuk.  
CWS Iqaluit havakhimajut aadjiliugainit titirainnaqhimajumi takugakhainit nivinngaqtakhangillu tamainnut 
ACMC atuqtakhainit.  Jennie turaarqhimajangit qanuq ihumagijaujut katimadjutigigaluaqtangit (Qiqailruq 
2018), upalungaiqhimajangillu aturlugit havaqatigilugillu ajuittunut tiliuqti aadjiliugakhanit.  
 
Ikajuutikhangit hulidjuhiit  – 
Uvani Qiqailruq 2018 katimajunit, katimagiit ihumakhaqhiuqhutik qanuq ikajuutikhainit atuqtakhainit uvunga 
ACMC nut:  

 Kitunuliqaanut:  
o Aullaarutit qallutit  
o Uqquujut nahat  
o Nahagait  

 

 Haffumani ACMC katimajiit ikajuqhimajullu havaktiit:  
o 3 ilulgit 1 jaakiit uquujut katimajiikhat (ihuaqtut upinngaami ukiakhamilu, ukiumiunngittut)  

 2XL Angutit pikhaat Kitty, David, Simona, Ben,  
 3XL Angutit pivikhaa  Emily 
 L Angutit pivikhaa  Joseph 
 M Arnat pivikhaat Susie, Junna 
 L Arnat pivikhaa Jennie 

 
Katimajiit angiqhimajangit huli pijumajaat.  

UPAUTIKHAQ 2019-1-13 (UPAUTIKHAQ  2018-1-X): Jennie aquiqtuqtakhaat ikajuutikhait hulidjuhiit 
haffumani ACMC kitunuliqaak, unalu katimajiujut ikajuqhimajut havaktiit.  

12. Upalungairvikhat katimavikhangit  
Katimavikhaat Tamainnut ACMC katimajut katimaniaqtut Kangiqhinirmi Iidjirurvia 2020 mi. Tamaat 
katimajiujut tamainnit arvinilik hitamaat ACMCt iluani Nunavunmi ilauhimaniaqtut.  
Katimaffaarniarmijut, ukiunganit piinnarialiutitigut tukhiutigijangit qimilruqtakhangit uvani 
katimaniarungnaqhijut Qiqailruq unaluQitiqqautijuq 2020 mi hapkuat piinnarialiutait tukhiutigijangit 
upalungaiqhimalimainnamik qimilruriangani. Tamaat ACMC katimaniaqtut Kangiqhinirmi. Katimajit 
katimajumajut Qiqailruq unalu Qitiqqautijuq 2020 Yalunaimi.  
 
Katimajut nutqaqhimajut uvani unnuktumi  10 PM. 
Ilulgit:  

1. Titiraqhimajut upautikhat hulidjuhiit hamanngat katimajunit (Qiqailruq 2018).  

2. Ilauqatauhimajut piksaliuqhimajuq katimajunit (Qiqailruq 2019).  
 

 


